
Annotatsiуa: Ushbu ilmiy maqolada biznesni qo‘llab-quvvatlashda iqtisodiy-ijtimoiy holatni yaxshilash imkoniyatlari kelti-
rilgan. Kambag‘allik, bandlik masalalarini hal etishning strategik yechimi dasturning qabul qilinishi, kam ta’minlangan 
oilalarni oziq-ovqat xavfsizligi muammolari qaysi yo‘llar bilan hal etilishi tavsiya etilgan. Samarqand viloyatining o‘sim-
chilik, chorvachilik tarmoqlari klasterlarida faol tadbirkorlik, tadbirkorlik, ishbilarmonlik, biznesmenlik faoliyatlariga ta’rif va 
ijobiy takliflar berilgan. 2020–2022-yillarning iqtisodiy tahlil natijalarini taqqoslash yakunlari keltirilgan.

Kalit so‘zlar: “Buyurtma stoli”, infratuzilma, chorvachilik, dehqonchilik, rentabellik darajasi, bandlik, kambag‘allik, sublimat-
siya, iqtisodiy samaradorlik.
Abstraсt: This scientific article presents the possibilities of improving the economic and social situation in business sup-
port. A strategic solution to solving poverty and employment issues is the adoption of the program, which is recommended 
to solve the food security problems of low-income families. Definitions and positive suggestions for active entrepreneur-
ship, entrepreneurship, business, and business activities in clusters of crop and livestock sectors of Samarkand region 
are given. The results of the comparison of the results of the economic analysis of 2020–2022 are presented.

Keу words: “Order desk”, population, infrastructure, animal husbandry, farming, profitability, employment, poverty, subli-
mation, economic efficiency and second.
Аннотация: В данной научной стате представлены возможности улучшения экономической и социалной ситу-
атсии в сфере поддержки бизнеса. Стратегическим решением проблем бедности и занятости является принятие 
программы, которая рекомендуется для решения проблем продоволственной безопасности малообеспеченных 
семей. Даны определения и положителные предложения по активному предпринимателству, предпринимател-
ству, предпринимателству и предпринимателской деятелности в кластерах растениеводства и животноводства 
Самаркандской области. Представлены резултаты сравнения резултатов экономического анализа 2020–2022 
годов.

Ключевые слова: “Стол заказов”, население, инфраструктура, животноводство, земледелие, рентабельность, 
занятость, бедность, сублимация, экономическая эффективность и другие.

K I R I S H

“ T A D B I R K O R  Y O ‘ L I G A  T O ‘ S I Q  B O ‘ L I S H N I  D A V L A T  S I Y O S A T I G A 
X I Y O N A T  D E B  Q A B U L  Q I L I S H  K E R A K ” 

Sh.M. MIRZIYOYEV

O‘zbekiston Prezidenti 2023-yil 18-avgust kuni tadbirkorlar bilan ochiq muloqot formatida navbatdagi 
uchrashuvni o‘tkazdi. Unda jami 10 mingga yaqin tadbirkor ishtirok etdi. Bugungi kunda raqamli iqtisodiyotga o‘tish, 
ko‘plab muammolarni hal etadi. Bu aholi bandligini ta’minlash, kambag‘allikni kamaytirish, jarayonlarning shaf-
fofligini ta’minlash va iqtisodiyotimizga xorijiy investorlarni jalb etish, mahalliy va xorijiy tajribadan foydalanish 
imkonini beradi.O‘zbekiston Respublikasi Prezidentining “Bozor tamoyillariga asoslangan ipoteka kreditlarini 
ajratish orqali aholini uy-joy bilan ta’minlashga oid qo‘shimcha chora-tadbirlar to‘g‘risida” 2021-yil 11-martdagi 
PF-6186-son Farmoni ijrosini ta’minlash maqsadida Vazirlar Mahkamasi 2021-yil 23-avgustda 537-sonli qaro-
rini qabul qildi. Unda, iqtisodiy taraqqiyot va kambag‘allikni qisqartirish vazirligi bilan birgalikda ushbu qarorning 
mazmun-mohiyati aholi va tadbirkorlik subyektlariga yetkazilishini ta’minlanish aytilgan [2,3]. 2022-yil 24-26-mart 
kunlari Toshkent shahrida O‘zbekiston Respublikasida ilk bor Toshkent xalqaro investitsiya forumi bo‘lib o‘tdi. 
Unda 56 mamlakatdan 1500 dan ortiq kompaniya vakillari ishtirok etdi. 

Prezident Sh. M.Mirziyoyev nutq so‘zladi. U o‘z nutqida xorijlik investorlar uchun barcha qonunchilik bazasi 
yaratilganini aytib, investorlarni sarmoya kiritishga chaqirdi. Forumni o‘tkazishdan asosiy maqsad – O‘zbekiston 
bozorida o‘z faoliyatini kengaytirishdan manfaatdor bo‘lgan xorijiy investorlar, moliya-iqtisodiy tashkilotlar, 
energetika, mashinasozlik, elektrotexnika, axborot texnologiyalari, to‘qimachilik, qishloq xo‘jaligi va oziq-ovqat 
sanoati, qurilish va boshqa soha vakillarini jalb etishdan iborat. Prezident ma’ruzasida 5 yil ichida yalpi ichki 
mahsulot 100 milliard dollarga, yillik eksport hajmi esa 30 milliard dollarga yetishi kutilayotgani, xususiy sek-
torning yalpi ichki mahsulotdagi ulushini 80 foizga yetkazish borasidagi sa’y-harakatlari mamlakatimiz iqtisodiy 
qudratini oshirishi ta’kidlandi [4]. 

2024-yil – “Yoshlar va biznesni qo‘llab-quvvatlash yili” Davlat dasturini qabul qilinishi, ushbu yo‘nalishni 
ravnaq topishiga asos bo‘luvchi huquqiy hujjatdir. 2023-yil 15-may kuni kambag‘allikni qisqartirish va band-
likni ta’minlash chora-tadbirlari muhokamasi yuzasidan videoselektor yig‘ilishi o‘tkazildi. Banklar tomonidan 
aholiga subsidiyalar berilmoqda[6]. BMT va Hukumat o‘rtasida BMTning O‘zbekistondagi hamkorligining asosiy 
dasturlarini amalga oshirish bo‘yicha qo‘shma muvofiqlashtiruvchi Kengash yig‘ilishi 2022-yilning 25-avgust 
kuni Iqtisodiy taraqqiyot va kambag‘allikni qisqartirish vazirligida bo‘lib o‘tishi natijasida ijobiy holatlarni amalga 
oshirishga asos bo‘ldi.Uchrashuv boshida aholining yashash shart-sharoitlarini yaxshilash, imkoniyatlarini ken-
gaytirish, inson kapitalini rivojlantirish va barqaror rivojlanish borasidagi mavzular ko‘rib chiqilgan edi. BMT 
bilan birgalikda yashil iqtisodiyotga o‘tish dasturlari ishlab chiqilayotganligi haqida fikr almashindi [7].

Metodlar. Monografik, statistik, taqqoslash va boshqa usullar yordamida tahlil qilganmiz. 
Kambag‘allikni kamaytirish – bu aholining ongida faol tadbirkorlik, haqiqiy ishbilarmonlik va biznesmen-

liklarning nazariy va amaliy tushunchalarini ular ongiga singdirish, ruhini uyg‘otish, kasbga tayyorlash va ish 
o‘rinlarini ko‘paytirishga qaratilgan kompleks vazifadir. Buning birdan bir to‘g‘ri yechimi–faol tadbirkorlar faoliya-
tini doimiyligini ta’minlash, ularni mulkchilikning har xil turlari va shakllarini jorish etish imkoniyatlarini yaratish 
va tadbirkorlarni jalb qilish natijasida kambag‘allikni tugatib, barchaga yangi ish o‘rinlarini ochish imkoniyatlari 
paydo qilish yo‘li bilan maqsadga erishish mumkin. 

Kambag‘allikni tugatishda Xitoy Xalq Respublikasining tajribasi, joylarda adolatli menejerlarning borligi, 
pedagog-olimlarning ilmiy-amaliy tavsiyalari, saxiy boylarni ko‘pligi va duo-olqish oluvchilarni mavjudligidir. 
Ular bilan manfaatli hamkorlik qilish bilan birga bandlikni ta’minlash va kambag‘allikni kamaytirishning asosiy 
imkoniyatlaridan yana biri shaffoflik bo‘lib hisoblanadi[9]. Mulkchilikning har xil turlari hamda shaklarini asosan 
uzoq qishloqlarda joriy etish kutilgan natijalarga tezroq erishish imkoniyatlarini beradi. Yoshlar bandligini ta’min-
lashda va kambag‘allikni kamaytirishda infratuzilma turlarini tashkil etishning iqtisodiy samaradorlikni oshirish-
dagi imkoniyatlari haqidagi holatni yaxshilashda iqtisodiy tahlil natijalarini keltiramiz. Chunki, dunyoda hech bir 
davlat yo‘qki, aholi muayyan qismining kambag‘alligi, jamiyatda faol emasligi bilan bog‘liq muammolarga duch 
kelmagan bo‘lsa[10]. 

Mamlakatimizdagi tarixiy-ijtimoiy sharoitda kambag‘allik muammosiga turli sabablar ta’sirini o‘tkazib kelgan. 
Ba’zi yurtdoshlarimizga bilim, ilm, hunar va ko‘nikma masalalarida ozgina ko‘mak, madad zarur bo‘lmoqda. 
Respublikamiz qishloq xo‘jalik mahsulotlarini yetishtirish, aholini ehtiyojini to‘liq ta’minlash va ortiqchasini xorij 
mamlakatlariga eksport qilish imkoniyatlariga egadir. Iqtisodiy tahlillarimiz shuni ko‘rsatadiki, bandlikni ta’min-
lash va kambag‘allikni kamaytirishda mahalliy va hozirgi vaqtda Xitoy Xalq Respublikasining tajribalaridan 
foydalanish maqsadga muvofiq bo‘lmoqda. Biznesni qo'llab–quvvatlashda iqtisodiy-ijtimoiy holatni yaxshilash 
imkoniyatlaridan biri barcha klasterlarda va boshqa qishloq xo‘jaligi korxonalarida “Buyurtma stoli”larini tashkil 



313https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  Maxsus son.

etib, raqamli iqtisodiyotni joriy etish, zamonaviy xizmat ko‘rsatish infratuzilmasi subyektlarini tashkil etishdir.
Ko‘pgina qishloqlarda savdo tizimi talab darajasida yaratilmagan, shu sohada kadrlar tayyorlanmagan. Savdo 
tizimini tashkil etish uchun yoshlar ichidan sohaga qiziqqan vakillarni qisqa kurslarda o‘qitish va malakasini 
oshirish zarurdir [11]. Iqtisodiy tahlillar natijalarini quyidagi misollar bilan izohlaymiz. 

Samarqand viloyatida 2022-yilda tokzorlar maydoni 24 756 gektarni tashkil etib, hosildorlik gektaridan 
155,2 sentnerni, yalpi hosil 384 297 tonnani tashkil etib, jami xarajatlar 1 048 362 million so‘mni, jami daromad 
esa 1 478 630 million so‘mni, tarmoqdan olingan foyda 430 268 million so‘mni, rentabellik darajasi 41,0 foizga 
teng bo‘ldi.1 gektarga tokzorga sarflangan xarajatlar miqdori 42 348 ming so‘m, 1 gektardan olingan daromad 
esa 59 728 ming so‘m bo‘ldi. 1 gektardan olingan foyda 17 380 ming so‘mga yetdi. 1 tonna uzumlarni olishga 
sarflangan xarajatlar 2 728 ming so‘m, 1 tonnasini eksport qilishdan tushgan daromad esa 3 848 ming so‘mni 
tashkil etdi. 1 tonna uzumlarni ichki va xorijga eksport qilishdan olingan foyda 1 120 ming so‘m bo‘ldi. 1 gektar 
uzumzordan olingan foyda 17 380 ming so‘mga teng bo‘lgan bo‘lsa, 1 gektar mevazordan olingan foyda 14 127 
ming so‘m bo‘ldi. Ikki tarmoqni solishtirsak, 1 gektar uzumzorlardan olingan foyda 3 253 ming so‘mga yoki 23,0 
foizga mevazordagiga nisbatan ko‘p bo‘ldi. Agar bu iqtisodiy ko‘rsatkichlarni chorvachilikning go‘sht yo‘nalishi 
bilan solishtirsak, yetishtirilgan jami go‘sht 59 655 tonnani tashkil etib, uni ishlab chiqarish uchun jami xarajatlar 
2 223 464 million so‘mni, jami daromad esa 2 564 003 million so‘mni, tarmoqdan olingan foyda 340 539 million 
so‘mni, rentabellik darajasi 15,0 foizga teng bo‘ldi. 1 tonna go‘shtni olishga sarflangan xarajatlar 37 272 ming 
so‘m, 1 tonnasini eksport qilishdan tushgan daromad esa 42 981 ming so‘mni tashkil etdi. 1 tonna go‘shtni ichki 
va xorijga eksport qilishdan olingan foyda 5 709  ming so‘m bo‘ldi [11,14]. 

X U L O S A L A R I M I Z 
1) 2022-yilni yakuni bilan Samarqand viloyatida ikki tarmoqni solishtirsak, 1 gektar uzumzorlardan olingan 

foyda 3 253 ming so‘mga yoki 23,0 foizga mevazordagiga nisbatan ko‘p bo‘ldi; 

2) Samarqand viloyati qishloq xo‘jaligida eng past rentabellik darajasi pillachilikda 9,2 foizni; yog‘li o‘sim-
liklarda-12,5 foizni tashkil etdi; 

3) Ayrim tumanlarda, uzoq qishloqlarda mahalliy va xorijiy investorlarni qishloq xo‘jaligi tarmoqlariga jalb 
etish, qo‘shma dasturlar va qo‘shma korxonalar faoliyatini tashkil qilish juda sust. 

4) Kambag‘alchilikni kamaytirish jarayoni kutgan darajada ayrim qishloq hududlarida past darajada 
qolmoqda. 

T A K L I F L A R I M I Z
1. Mahsulotlarni sublimatsiya qilish yo‘li bilan ham uzoq vaqtga saqlash imkoniyatini beradi. Sublimatsi- 

ya – bir holatning ikkinchi holatga o‘zgarish ma’nosini beradi. Sublimatorlar qo‘yidagi yumushlarni baja-
radilar: a) mahsulotni muzlatish; b) mahsulotni suvsizlantirish, (30 darajada issiqlikda); d) qadoqlash, 
(kukun holatda). Kelgusida ushbuni qo‘llashga e’tiborni ko‘proq qaratish zarur; 

2. Samarqand shahrida markazlashgan “Buyurtma stoli” mavjud edi, qaytadan takomillashgan holatda 
tiklash va uni faoliyatini iqtisodiy raqamlashtirish zarur; 

3. Mamlakat hududlarida tarmoqlarni, jumladan, qishloq aholisiga uy-joy, asosan qishloqlarda infratuzilma 
qurilishlarida raqamli iqtisodiyotning joriy etilishi ustidan doimiy ravishda monitoring nazoratini o‘rnatish; 

4. Olim va pedagoglar ishtirokida ularning ilmiy-amaliy tavsiyalari asosida markazlashgan “Buyurtma 
stol”lari ishini qaytadan mukammallashgan holda tiklash, ayniqsa qishloqlarda; 

4. Buyurtma stollari faoliyatiga raqamli iqtisodiyotni joriy etishda rivojlangan davlatlar bilan qo‘shma das-
turlar va qo‘shma korxonalar tashkil etish maqsadga muvofiq; 

5. Biznesni qo'llab-quvvatlashda iqtisodiy-ijtimoiy holatni yaxshilash imkoniyatlarini yaratish uchun ayniqsa 
uzoq qishloqlarda faol tadbirkorlikda mulkchilikning har xil turlari (ishlab chiqarish, tijorat, moliyaviy va 
konsalting turlari) va shakllarini (yakka tartibdagi tadbirkorlik; xususiy tadbirkorlik; jamoa tadbirkorligi; 
aralash tadbirkorlik) hayotga joriy etish; 

6. Biznes sohasida yoshlar bandligini ta’minlashda va kambag‘allikni kamaytirishda xizmat turlarini tashkil 
etishda xorij mamlakatlari bilan qo‘shma loyihalar va qo‘shma korxonalarni ko‘paytirish kerak; 

7. Respublikada yo‘nalishlarida shaffoflikni (korrupsiyaga yo‘l qo‘ymaslikni) amalga oshirish maqsadida 
taraqqiyotga erishish uchun raqamli iqtisodiy bilimlar va zamonaviy axborot texnologiyalarini egallash 

dasturini qaytadan tayyorlash va joriy etishni tezlashtirish zarur hamda shartdir. 

8. Biznesni rivojlantirish Xitoy Xalq Respublikasi bilan imzolangan 50 milliard dollarlik va boshqa xorij 
hamda mahalliy investerlar tomonidan O‘zbekiston Respublikasi iqtisodiyotiga kiritilgan va kiritilayotgan 
sarmoyalardan (investitsiyalardan) samarali foydalanish uchun, sarmoya kiritgan sarmoyachilar, 
banklarning masʼullari tomonidan mablag‘lardan maqsadli, o‘z muddatida shaffof foydanishlikni doimiy 
monitoring qilib borishni tashkil etish. 

